
				এই পাতাটির মুদ্রণ সংশোধন করা প্রয়োজন। 
>ミや অধ্যাপক
পেয়ালায় মনঃসংযোগ করল । ইতিমধ্যে প্রভা তাড়াতাডি কানাইয়ের কাছে এগিয়ে দিলে একটি প্লেট, কাটা দিয়ে উঠিয়ে দিলে দুখান৷ স্যাগু উইচ, এবং পেয়ালাতে খানিকট। গরম চ ঢেলে দিয়ে জিজ্ঞাসা করলে—“আপনি ক’ চামচ চিনি খান ?”
"তা দিন চামচ দুয়েক।” রঞ্জন কানাইয়ের পাশে বসল এবং আবার চায়ের আসর জমে উঠল । এই নবাগত ব্যক্তিটির প্রতি একটু কৌতুকের সহিত দৃষ্টিপাত করে প্রভা বল্লে—“আমাদের একটা কথা চলছিল |”
কৌতুকে কানাইয়ের চোখ দু'টি চকচক করে উঠল । প্রভা আবার বল্লে—“আমাদের কথা উঠেছিল এই যে taste বা রুচি কাকে
বলে |’
কানাই হেসে বল্লে—“ওরে বাস রে, দেবেন ত দু’এক পেয়ালা চ। আর অল্প কিছু মিষ্টান্ন, তার জন্য এত বড় বড় কথার বক্তৃতা শুনতে হবে বা আলোচনা করতে হবে, এ যে লঘু পাপে গুরু দণ্ড ।”
সকলেই হেসে উঠল । কিন্তু প্রভা ছাড়লে না । সে বল্লে— “আপনার অসামান্য বলের কথা ধঞ্জন বলেছে। আপনি দু’টি মুষ্টিআঘাতে দু’জন সাহেবকে ধরাশায়ী করেছিলেন । সেইজন্য এই কঠিন প্রশ্নটার উত্তর আপনাকেই দিতে হয়।”
কানাই বল্লে—“দিন আপনার প্রশ্নটা লিখে এই চীনামাটির পাত্রটার উপরে, দেখুন কেমন একটি আঘাতে আমি আপনার সমস্ত প্রশ্ন চুর্ণ করে গুড়িয়ে দিতে পারি।’
আবার সকলে হেসে উঠল । কেবল চুপ করে রইল অজয় । সে একটু বিশিত হয়ে ভাবতে লাগল যে এই অসভ্য পরিচ্ছদে অপরিচ্ছন্ন গেয়ো ছেলেটি কেমন অনায়াসে মেয়েদের সঙ্গে কথাবার্তা চালাচ্ছে,

